
ABSTRAK

Kajian ini dilakukan berdasarkan isu perpaduan yang masih rapuh dalam kalangan
masyarakat Malaysia. Ini dibuktikan dengan pelbagai isu perpaduan antara kaum,
masalah sosial, dan rendahnya ikatan sosial antara masyarakat. Pelbagai usaha
telah dilakukan oleh kerajaan, namun masalah perpaduan masih menjadi masalah
dalam kalangan masyarakat. Oleh yang demikian, kajian ini dilakukan bagi
memperihalkan amalan penerapan kesepaduan sosial dalam kalangan guru Sejarah,
Strategi yang digunakan, elemen kesepaduan sosial, elemen kesepaduan sosial di
luar kelas, dan kekangan serta cadangan penyelesaian guru dalam pelaksanaan
kesepaduan sosial di dalam di dalam dan luar kelas. Teori yang mendasari kajian
adalah teori kesepaduan sosial, teori pendidikan multikultural dan teori
pembelajaran Albert Bandura. Ketiga-tiga teori ini telah menjadi pendukung kajian
ini dari aspek konsep, pembinaan item dalam temu bual dan pemerhatian, dan
menjadi panduan dalam kajian ini. Kajian ini menggunakan reka bentuk
fenomenologi sebagai kajian kualitatif melalui kaedah temu bual mendalam,
pemerhatian, dan dokumentasi. Kajian ini juga telah dinilai melalui analisis indeks
Cohen Kappa dengan purata pengiraan nilai persetujuan pakar sebanyak 0.73 yang
berada tahap baik. Hasil kajian ini mendapati bahawa peserta kajian memahami
konsep asas kesepaduan sosial dan menyatakan kesepaduan sosial boleh
diterapkan dalam amalan pengajaran dan pemudah cara melalui strategi
pengajaran, elemen kesepaduan sosial, dan integrasi kesepaduan sosial dalam
Rancangan Pengajaran Harian. Kajian ini juga mencadangkan penyelesaian
masalah terhadap kekangan yang dihadapi oleh peserta kajian dalam menerapkan
kesepaduan sosial dalam pengajaran dan pemudah cara PdPc. Implikasi kajian ini
merangkumi pengkaji, teori, kajian lepas, guru sejarah, Kementerian Pendidikan
Malaysia, dan Jabatan Perpaduan Negara. Dalam implikasi kajian ini, kajian ini
berjaya mengesahkan konsep kesepaduan sosial, sejajar dengan cadangan kajian
lepas, mengesahkan penguasaan isi kandungan pengajaran, sejajar dengan
keperluan imu budaya, penambahbaikan daripada aspek amalan pedagogi dan
memberikan cadangan penyelesaian kekangan kesepaduan sosial kepada
Kementerian Pendidikan Malaysia dan Jabatan Perpaduan Negara. Pada akhir kajian
ini, pengkaji mencadangkan keperluan Guru Sejarah terhadap kefahaman ilmu
budaya agar dapat mengekang prasangka dan menjadikan PdPc guru lebih harmoni.

ABSTRACT

THE PRACTICE OF IMPLEMENTING SOCIAL COHESION IN LEARNING AND
THE FACILITATION OF HISTORY SUBJECT AT SMK AGAMA IN SABAH

This study was conducted based on the issue of unity which is still fragile among
the Malaysian community. This is evidenced by various issues of racial unity, social
problems, and low social bonds between communities. Various efforts have been
made by the government, but the problem of unity is still a problem in the
community. Therefore, this study was conducted to describe the practice of
applying social cohesion among History teachers, the strategies used, the elements
of social cohesion, the elements of social cohesion outside the classroom, and the
constraints and suggested solutions for teachers in the implementation of social
cohesion inside and outside the classroom . The theory underlying the study is
social cohesion theory, multicultural education theory and Albert Bandura's learning
theory. These three theories have been the supporter of this study from the
conceptual aspect, the construction of items in interviews and observations, and
become a guide in this study. This study uses a fenomenologi design as a
qualitative study through the method of in-depth interviews, observations, and
documentation. This study has also been evaluated through Cohen Kappa index
analysis with an average calculated expert agreement value of 0.73 which is at a
good level. The results of this study found that the study participants understood
the basic concept of social cohesion and stated that social cohesion can be applied
in teaching practice through teaching strategies, elements of social cohesion, and
the integration of social cohesion in the Daily Lesson Plan. This study also suggests
solutions to the constraints faced by study participants in applying social cohesion
in teaching and facilitating PdPc. The implications of this study include researchers,
theories, previous studies, history teachers, the Malaysian Ministry of Education,
and the Department of National Unity. In the implications of this study, this study
successfully confirms the concept of social cohesion, in line with the
recommendations of previous studies, confirms mastery of teaching content, in line
with the needs of cultural awareness, improvement from the aspect of pedagogical
practice and provides suggestions for solving the constraints of social cohesion to
the Malaysian Ministry of Education and the Department of Unity Country. At the
end of this study, the researcher suggested the need for History Teachers to
understand cultural knowledge in order to curb prejudice and make teachers' PdPc
more harmonious.

BAB 1

PENGENALAN KEPADA KAJIAN

1.1 Pengenalan

Perpaduan adalah aspek penting dalam pembinaan sebuah negara. Sejarah telah
membuktikan kejayaan penubuhan Malaysia yang dikenali sebagai Persekutuan
Tanah Melayu suatu ketika dahulu adalah hasil daripada perpaduan seluruh kaum
yang tidak mengenal bangsa dan agama. Perpaduan ini harus dititikberatkan bukan
sahaja dalam mencapai kemerdekaan, tetapi juga dalam menjaga kelangsungan
keamanan dan kemajuan sesebuah negara.

Pelbagai cara yang telah diwartakan oleh kerajaan dalam memastikan
perpaduan antara kaum di Malaysia. Di Sabah sahaja terdapat lebih 38 etnik yang
mendiami pelbagai daerah dan saling berinteraksi antara satu sama lain (Ong Puay
Lio et al. 2014: Utusan Borneo, 2017). Perpaduan harus dipupuk dalam kalangan
masyarakat sejak di bangku sekolah lagi. Oleh yang demikian, guru dan seluruh
sektor pendidikan memainkan peranan penting dalam memastikan perpaduan
dalam organisasi pendidikan antaranya sekolah, universiti dan Institut Pendidikan
Guru. Pelbagai kaedah boleh dijalankan bagi memastikan perpaduan di sekolah
antaranya dengan penerapan kesepaduan sosial dalam pengajaran di sekolah.

Kesepaduan sosial merupakan suatu fenomena sosial yang didasari oleh
perpaduan dan menggambarkan keadaan perpaduan masyarakat Malaysia hari ini
(Shamsul Amri Baharuddin, 2011). Kesepaduan sosial dalam kalangan masyarakat
boleh dilihat daripada unsur persamaan yang wujud dalam kalangan masyarakat.
Ini termasuklah sejarah negara, bangsa dan agama. Mohd Yusuf Abdullah (2016),
mengatakan bahawa kesepaduan sosial mempunyai hubungan yang terikat
berdasarkan sejarah, kekeluargaan, negara, atau bangsa. Walaupun demikian,
kesepaduan sosial boleh melibatkan masyarakat yang tinggal di sempadan negara


